
UO’K 631.527:94(575.1)B

BUXORO VOHASI DEHQONCHILIK AN'ANALARI TARIXIDAN
(XIX asr oxiri-XX asr boshlari)

Jumaeva Nilufar Axmatovna,
Buxoro davlat univyersiteti Arxeologiya va Buxoro tarixi kafedrasi katta o ‘qituvchisi

Annotatsiya. Maqolada Buxoro vohasi ziroatchilarning Quyi Zarafshonning murakkab tabiiy
sharoitida ham jahon ziroatchilik madaniyatiga o°ziga xos munosib hissa go'shganligi, ming yillar davomida
yyerga ishlov berish, ekin ekib mo’l hosil olishning o'ziga xos usullari va tadbirlari , og’ir sharoitlarga
qaramay o’zlarining asriy tajribalari asosida an anaviy dehqonchilik usullari yordamida mo’l - ko’l  hosil
yetishtirishga muvaffaq bo’lganliklari va u bilan bogliq tadbirlari , dehqonchilik an analarining o ziga xos
usullari manbalar va dala ma’lumotlari asosida tahlil etiladi.

Kalit so’zlar: Paykal, tegirmon, mo ndi, mola, goja, to'g on, belkurak, ketmon, yaxob, yagona, to'pcha,
chopiq, og jo xori.

N3 UCTOPUU 3EMJIEJEJIBYECKOMN TPAJUIIMU BYXAPCKOI'O OA3MCA B KOHIE
XIX —nauy. XX BB

Aunomayusa. B cmamove 3emnedenvysvt byxapckozo oazuca Oasice 6 CLONCHBIX NPUPOOHBIX VCIOBUSX
Huoicnezo 3apaghwana enecau 0ocmotinbsiii 6K1a0 8 MUPOBYIO 3eMNe0eNbUecKylo KVAbmypy, YHUKALbHbIMU HA
NPOMANCEHUU MbICAUETeMUL Memooamu U mepamu oopabomku 3emiu, HOCAOKU CeNbCKOXO3AUCTNBEHHBIX
KYIbMYp U NOAYYEHUS OOUTLHO20 YPOICAA. YPOXCAU, HecMomps Ha msaxcenvie ycaosus.OCHO8bI8AACH HA
MHO208€K0BOM Onvlme, UM YOdI0Ch 8bIPACHUMb OOUTbHBIE YPOICAU C NOMOWBIO MPAOUYUOHHBIX MEMO008
3emnedenus U CGA3AHHBLIX C HUMU MEPONPUAMUL, HA OCHO8E UCWOYHUKOE U MNOAEBbIX OAHHLIX 0)yoym
NPOAHATUIUPOBANBI YHUKAIbHbIE MEMOObl 3eM1e0eNbUeCcKUx mpaouyuil.

Knroueewte cnosa: Illaiikan, menvHuya, MyHou, Moaa, nIOMUHa, lonama, mMomsied, Axo00, seana, cgepa,

benas KyKypy3d.

FROM THE HISTORY OF FARMING TRADITIONS OF THE BUKHARA OASIS
(late 19th-early 20th century)

Abstract. In the article, the farmyers of the Bukhara oasis have made a worthy contribution to the world
agricultural culture even in the complex natural conditions of Lowyer Zarafshan, the unique methods and
measures of tilling the land for thousands of years, planting crops and obtaining a bountiful harvest, despite
the difficult conditions. Based on their centuries-old expyerience, they managed to grow abundant crops with
the help of traditional farming methods and related activities, the unique methods of farming traditions are
analyzed based on sources and field data.

Keywords: Paykal,mill,mundi, mola, dam, shovel, hoe, yakhob, sole, sphyere, choppyer, white dats.

Kirish. XIX asrning oxiri — XX asr boshlarida Buxoro vohasida dehgonchilik madaniyatining o°ziga xos
an analari yuzaga kelgan . Bu an‘analar, avvalambor, dehgonchilik texnikasi va mehnat qurollari bilan bog'liq
bo’lgan. Buxoro vohasi aholisi yer — suvdan jamoa bo‘lib foydalanishgan. Shu bilan birga, barcha sug‘orish
ariglarini ham har yili kuz fasli va erta bahorda birgalikda tozalashgan. Katta ariglarni gazish va to‘g‘on va
dambalar qurish ishlari esa ommaviy ravishda, hashar yo'li orqali jamoa bo‘lib bajarilgan. Albatta, bu ishlarni
amalga oshirishda yuzlab — minglab jamoa a’zolari qo'l kuchidan foydalanilgan.

Vohada XX asrning boshlariga kelib, sinfiy jamiyat talablari asosida yerlar tobora yakka shaxslarning,
ya’ni yirik yer egalarining qo‘liga o‘tib, ularning xususiy mulkiga aylana boshlashi bilan jamoaviy
munosabatlar ham asta — sekin yemirila boshlangan. Shunga garamasdan, Buxoro amirligining bekliklarida
hamda tog’ va tog® oldi hududlarda jamoaviy munosabatlar saglanib qolishi geohududiy omil bilan bo'liq. Shu
sababli anhor va ariglarni tozalashga jamoa a’zolari va boylardan, ya’ni katta yer egalaridan alohida — alohida
hasharchilar olingan. G‘uzor bekligiga qarashli Qorako‘l qishlog‘ilik Mulla Davlat, Qodirko‘l ogsoqol,
Yo‘ldosh amin, To‘raboy, Suvonboylarning ancha yeri bo‘lgan. Ular suv yo‘llarini tozalash uchun ko‘proq
mardikor yollashgan. Vohaga yaqin yoki undan sugoriladigan gishloglar aholisi alohida bir jamoani tashkil

etgan. Tabiiyki, bu gishloqg jamoalari yana kichik ekin maydonlari ham tuzgan. Ularni vohaning bir gancha
tumanlarida “paykal” deb ataganlar [6].

An’anaga ko‘ra, erta ko‘klamda dala ishlari boshlanishidan oldin har yili voha qishloq aholisi
o‘zlarining jamoa yerlariga to'planib, oralaridan yoshi ulug‘, obro‘li va tajribali bir kishini ogsoqol qilib
saylashgan. Ushbu yig‘inda mirob, dorug‘a, hatto, sartarosh ham saylangan. Fagat oilali kishilar hisobga
olinib, paykallarga bo‘lingan. Har bir Paykalga 8 kishi (“tan) kirgan.[9] Demak, shu 8 kishi paykalga taallugli
barcha yengil va mashaqqgatli ishlarni amalga oshirgan. Arig va anhorning uzun-gisgaligiga garab paykallardan
hasharchilar olingan. Paykal a’zolari qat'iy tartib intizom asosida navbati bilan suv yo‘llarini tozalashda
gatnashishgan.

Paykalga kirmagan, suv chiqishi qiyin bo‘lgan partov yerlar, ya’ni bo‘sh yerlar «posira», unda
ishlovchilar “posirakorlar” deb atalgan. Posira yerlarda hosil etishtirish juda mushkul bo‘lgan. Dastlab bu
yerlarga lalmikor ekinlar ekilib, qor va yomg‘ir suvi bilan sug‘orilgan. Kamdan-kam hollarda dehqonlar
0 zlariga tegishli yyerlarniogar suv bilan bir — ikki bor sug‘orishgan, ya’ni bunday yerlarga ekilgan ekinlar
zahmat chekish bilan sug‘orilgan. Shu sababdan bo‘lsa kerak suv inshootlarini tartibga keltirishda posirachilar
kamdan — kam hollardagina ishtirok etishgan.

Vohadagi barcha bekliklarga qarashli gishloq aholisiniig jamoa yeri va posira yerlaridan tashqari o‘z
tomorgasi ham bo‘lgan. Bu yerlar gishloglarda 5 paxsa devor yoki chimdevor bilan o‘rab olingan. Qarako’l,
Olot va boshqa tumanlarning dasht hududlarida devor bilan o‘rashga ehtiyoj sezilmaganligi bois ma’lum bir
belgilar qo‘yilgan va bunday yerlar odatda “hayat” deb atalgan|[2].

O‘rta Osiyoning boshqa hududlarida bo‘lgani singari Buxoro vohasida ham suv tanqislisligi yuz byerib
turgan. Shu bois mahalliy xalg sug orish shohobchalaridan foydalanishning tartio — qoidalari va usullarini
yaxshi bilishgan[2]. Dehqonlar suv tangis bo‘lgan hududlarda suvdan navbat bilan foydalanishga qat’iy rioya
etishgan. Suv miqdori muayyan tartibda o‘lchangan. Masalan, “bir suv-arigdan bir kecha-kunduzda oqib
o‘tgan suv: “bir tegirmon” yoki “tosh” - bir pud donni tegirmonda tortguncha ketadigan suv “bir qo‘sh” — bir
go‘sh ho‘kiz bilan haydalgan yerni sug‘orish uchun yetadigan suv” kabi suv o‘lchovlari keng qo‘llanilgan.
Buxoroning suvga tangis tumanlarida jamoa foydalanadigan paykallarda bir qo‘sh yerga beriladigan suv
“mo‘ndi” bilan o‘Ilchangan. Mo‘ndi — tubi teshilgan, taxminan o‘n litr suv sig‘adigan oddiy sopol ko‘zacha
bo‘lib, undagi suv oqib bo‘lishiga garab suv miqdorini o‘lchaganlar. Shuni ta’kidlash kerakki, paykal va hayat
yerlarini sug‘orishning u yoki bu usullari suvning oz - ko‘pligiga  qarab tanlangan. Vohaning o‘rta qismida
dehqonlar sug‘orishning “bir quloq” usulidan ko‘proq foydalanishgan. Bunda vaqt hisobi quyosh harakatiga
garab belgilangan. Miroblar paykal a’zolarining yeri ganchaligini juda yaxshi bilishgan va shunga qarab vaqt
ajratishgan. XX asrning boshlariga kelib boy — badavlat kishilar o‘z mavgelaridan foydalanib, ayrim hollarda
belgilangan tartiblarni ham buzishgan.[2]

Romitan tumanidaga Qo'rg'on gishlog‘ida 50 ta paykal bo‘lib, bir kecha — kunduzda uchtadan paykal
sug orilishi kerak bo‘lgan. Ikkita paykal kunduzi, bittasi esa kechasi sug‘orilgan. Har paykalga 16 — 17 kunda
bir bor navbat kelgan. Qo‘shni gishloq Romishda esa 37 taga yaqin paykal bo‘lgan. Qishloq ogsoqoli
boshchiligida chokboshlar (bu gishlogda paykalboshi yigilishib, suv navbatini belgilashgan. O‘rta kattaliklagi
bir chelak suv keladigan sopol ko‘zaning tagini teshib suv oqizishgan. Aynan shu holni boshqa gishloglarda
ham ko‘rish mumkin edi.

Paykallardagi ekinlarni suvning miqdoriga qarab sug‘orishgan. Agar suv kam bo‘lsa, poxol qilib,
bostirib sug‘orilgan. Mabodo, suv uzoq vaqt oqadigan bo‘lsa, ekinlarga egatlar yoxud jo‘yaklar orqali suv
oqizishgan. Ekinlar qonib suv ichishiga, ayniqsa, katta e’tibor qaratilgan. Paykallarni jo‘yaklardan oqizib
sug‘orish usuli ko‘pincha tunda amalga oshirilgan.

Buxoro vohasi sharoitida dehqgonchilik xo’jaligi sun’iy sug orishga asoslanadi. Yerlarning unumdorligi,
ekinlarning hosildorligi sun’iy sug‘orish, ariglarning uzayishi va kengayishi hisobiga yildan yilga ortib borgan.
XIX asrning oxiri — XX asr boshlariga kelib sug‘orish tarmogqlariga e’tibor pasayganligi kuzatiladi. Daryo
suvi kam bo‘lganligi tufayli ariglar va shoxlar (arigdan kichik, ayrim paykallarni, qishloqdagi yerlarni
sug‘oradigan suv yo‘lijni qum, loyga va suv o‘tlari bosib ketgan. Natijada yildan — yilga sug‘oriladigan
maydonlar miqdori gisqarib borgan. Bu esa bir gator sabab va omillar bilan bog'liq bo‘lgan. Yerlarning
kattagina qismi yirik yyer egalarining qo‘liga o‘tib ketgach, sug‘orish ishlariga e’tiborsizlik bilan qarash
kuchaygan. Yerga bir mavsumda bug‘doy yoki arpa ekib olingach, paykallar o‘tloqqa aylantirilgan. Vaqt
o‘tishi bilan bir gqancha ariq — zovurlar ko‘milib o'z ahamiyatini yo'qotgan.[3]

Insoniyat hayoti, xojalik faoliyati ko'p jihatdan dehqgonchilik ishlab chigarishiga bog'lig bo'lib, mehnat
qurollari uzoq o'tmishdan qolgan shakllarda edi. Yerni haydab shudgor gilish, yoki ekinlarga ishlov berish
go'sh - ho'kizlar yordamida amalga oshirilar, shuning uchun ishchi hayvonlarning buxoroliklar hayotidagi
ahamiyati nihoyatda baland bo'lgan. Ishchi hayvonlarni yaxshi oziglantirish, ularni asrab avaylash hayotiy

zaruriyatga aylangan edi. Kuzgi shudgor paytida ham asosiy ishchi kuchi qo'sh - ho'kizlar bo’lib , ular
go'shilgan omochlarda yyer haydalar , shudgor gilinar edi. Yerta bahorda esa yyerni ekishga tayyolash , six
mola qilishda ham asosiy ishchi hayvon ho'kizlar, ba'zan otlardan foydalanilar edi. Bahorgi yumushlar
gizigan mart — aprel oylarida kunlar uzayib , havo harorati ham ko tarilib borar , bunday sharoitda aynigsa
gishdan “eti yupun bo’lib, yoki yo'g'on cho'zildi — ingichka uzildi’[3] bo'lib chiggan jonivorlarning
xizmatidan foydalanish barobarida ularni asrab — avaylash ham zarur bo'lgan .

Qadimgi buxoroliklar ishchi hayvonlarni yaxshi oziglantirish bilan birga ularni salgin vaqgtda, ko prog
tunda va yerta saharda ishga solganlar. Bahorgi yumushlar gizigan pallada ishga solingan hokizlarga nisbattan
“gava pushtash oftoba nabinad” - Ho’kizning tanasi quyosh ko’rmasin iborasi shundan shundan kelib chiqqan
bo’lib, ho'kizlarni, umuman ishchi jonivorlarni quyosh tig'ida ishlatmasdan, ularni asrab — avaylash , ishni
salgin vaqtda amalga oshirish lozimligi nazarda tutilgan [4] .

Erta bahorda yerlarni ekishga tayyorlash, ekishni 0’z vaqgtida o'tkazish ham alohida tayyorgarlik va
tajribalarni talab gilgan. Buxorolik Bobodehqonlar bahorning har bir lahzasidan unumli foydalanib ekish —
tikish ishlarini o'z vaqtida amalga oshirishga harakat gilganlar. Bahorning har dagigasini g animat bilib,
ekishni ertaroq amalga oshirishga intilganlar. Xalqda “sepilgan urug’ ho'kizning tanasiga tegmasin” [5]
iborasiga bahorgi ekish paytida yerga sepilgan urug ishchi jonivorlarning tanasiga tegilib yerga tushguncha
vaqt boy byeriladi, degan ma no anglatgan.

Yyerga ishlov berish, ekinlarni parvarishlash borasida ham an‘anaviy usullar asosida katta tajriba
to'plangan. Ota bobolarimiz bir gator agrotexnik usullarni kashf gilganlar. Shulardan biri oq jo’xori ostini
to pchalash usulidir.

Ma’lumki, xalgimiz oshxonasida go’ja taomi gadimdan mavjud bo’lib, uni asosan, oq jo xoridan
tayyorlashgan va gatig qo shib iste’mol gilingan. Og jo xorini yetishtirish esa boshga ekin turlariga garaganda
alohida agrotexnika talab gilgan. Buning uchun mahalliy o’gitdan yaxshilab to’yintirilgan, suvga qulay joy
tanlanib ekin ekilgan. Ekin gator orasi, butalar oralig’i 40 -50 sm dan kam bo’Imasligi kerak bo’lgan. Ekin
unib chiggandan so’ng uni yagonalab, begona o'tlardan tozalab turilgan.

Buxoroning issiqg va quruq havo sharoiti, suv tanqisligi davrida balandligi bir metrcha keladigan oq
jo™xorining har bir tubiga alohida — alohida ishlov byerilib,osti yumshatilib, yumshoq tuprogdan kunda ostiga
tortilib, to"pcha gilingan . Buning natiasida ham uzoq saglangan va butaning mustahkamligi, shamol va tabiiy
ofatlarga bardoshligi oshgan . Oq jo’xori 2 - 2,5 metr balandlikkacha o'sib , har bir tubi 3 — 4 tagacha bosh
bog'lagan yoki har bir tubdan kamida bir kilogacha hosil olingan. Qishlog joylarida yashovchi
buxoroliklarning ayvonida uzun gator gilib osib qo’yilgan oq jo'xori boshlarini kech kuzgacha uchratish
mumkin edi. Yozning issig'ida obdon qurigan oqg jo xori boshlari yanchilib, doni sovurilib olingan , yaxshilab
tozalanib, alohida quruq joyda saglangan.Kuz va qish mavsumlarida uning donidan go’ja taomi pushirilib
iltemol gilingan

Buxoro an“anaviy dehgonchiligining yana bir usuli poliz mahsulotlaridan qovun va tarvuz yetishtirishda
go'llangan “Varqoni” usulidir. Bu usul hagidagi ma’lumotlarni tarixiy yozma manbalarda uchratmadik.
Axborotchilarning xotiralariga suyanib fikr yuritdik [7].

Buxoro vohasining 0°ziga xos iglimi va tuproq sharoitida poliz mahsulotlari yetishtirish alohida qunt va
tajriba talab gilgan. Zarafshon daryosining syerunum tuprogli adog'lari , katta kanallarning to’g'on atroflari
suvga syerob , syernam va yumshog bo’lib , daryo va kanallar ogizib kelgan loygadan to’yinib , unumdorligi
oshgan joylar edi. Bunday joylarda poliz ekinlaridan govun va tarvuz ekilsa yuqori hosil byerar edi. Ekilgan
govun unib chigib , palak otib gulga kirgach,suvga bostirib sug orilgan yoki toshqgin bo'lsa suv ostiga golgan.
Bu holda yyer tobga kelgach ag darma chopiq qilinib , har bir tup ostiga tuproq to"pcha gilingan . Bu usulni
suv inshootining bosh qismi to'g’on nomi bilan yoki qadimgi so'g'diy tilida “varq ” - “to'g'on  nomi bilan
“Varqoni” deyilgan. Varqoni — to’g'on boshi dehgonchiligi bo’lib , etishtirilgan poliz mahsulotlari syerob va
nihoyatda mazali bo’lgan.

An'anaviy Buxoro dehqonchiligida poliz ekinlarini yagonalashda alohida e’tibor qaratilgan. Xalqda “bir
palakdan ikki qovun, ikki palakdan bir qovun”[4] iborasida qovun, tarvuz, qovoq va boshga ekinlarni o'z
vagtida yagonalashning nihoyatda zarurligi ko' rsatilgan.

Haydalgan yerdagi kesaklarni ezish, yerni tekislash hamda urug® sepilgandan so‘ng ustidan tuproq
tortish uchun mola ishlatilgan. Molaning ikki xil turi mavjud bo‘lgan: biri katta, uzunligi 3 - 3,5 metr ko‘p
yillk tut yoki o‘rik yog‘ochidan yasalgan (yo‘g‘on tanali tut yoki uning tanasi poytesha bilan yo‘nilgan).
Molaning eni 40 — 60 sm bo‘lgan. Molani xo‘kizlar tortgan. Ho‘kizlarni bir kishi etaklagan, mola ustida ham
bir odam o‘tirgan. Mola aksariyat lalmikor yerlarda, gatqaloq va xashakli yerlarda ishlatilgan. Bahorgi ekinlar
ekiladigan yerlarda mola o‘rnida shox-shabbali kichik daraxt tanasi ishlatilgan. Mola yasashga imkoni

bo‘lmagan kambag‘al xo‘jaliklar omochning shotisidan mola sifatida foydalanishgan. Molaning kichigi 2 -
2,5sm chamasi bo‘lgan. Buni qo‘sh ho‘kiz, ot yoki tuya tortgan.[6]

Buxoro vohasida gadimdan ishlatilib kelayotgan yer yumshatgich vositasi belkurakdir. Bu asbob
temirdan yasalgan bo‘lib, ishlatuvchining xohishiga qarab, maxsus quloq yasatilgan. Quloq belkurakning o‘ng
yoki chap tomonida bo‘lgan. Ba’zi xonadonlarda ikki tepki quloq ishlangan belkurak bo‘lgan. Belkurak yerni
kovlash, aravaga go‘ng yoki tuproq ortish, ariq qazish va paxsa devor qurishda qo‘llanilgan. Belkurakning
uzunligi 25 — 27 sm, eni 20 — 23 sm atrofida bo‘lgan. Dastasining uzunligi 1,3 - 1,5 metrni tashkil etgan. Loy
ishlarida belkurakdan farqliroq, loyni kesishga qulay va engil bo‘lgan kapcha ishlatilgan.

Qadimda dehqonchilikda keng ishlatiladigan mehnat quroli ketmon bo‘lib, Buxoro vohasi ziroatchilari
uchun ham bu qurolning xizmati katta bo‘lgan. Bog‘dorchilik, polizchilik, sabzavotchilik va g‘allachilikda,
umuman, yer ishlarida ketmon ishlatilgan. Ketmonlar ham shakli va hajmiga garab bir — biridan farglangan.
Eni 30 — 32 sm, uzunligi 25 — 27 sm bo‘lgan ketmonlar tuproq yuklarida, aynigsa, jo‘yak olish, uvat ko‘tarish,
egat olish vayer tekislashda ko‘proq ishlatilgan. Hajmi kichik ketmonlar esa o‘simliklarning tagini yumshatish
va chopiq qgilishda qo‘llanilgan. Ketmon dastasi asosan tol daraxtidan tayyorlangan. Voha dehqonlari yerdan
ko‘proq hosil olish uchun unga sifatli ishlov berishgan. Tadbirkor boylar kuzda yerni bir — ikki marta ko‘sh
bilan haydashgan. Mola bosish, dalalrga suv tarqatish va mahalliy o‘g'itlarni berish ishlari ham tajribali
dehqonlar maslahati bilan amalga oshirilgan. Almashlab ekish ham dehqonchilikda asosiy o‘rinda turgan.
O‘simliklarning mavsumiy xususiyatlaridan kelib chiqib, birining o‘rniga ikkinchisini ekishgan. Albatta, bu
jarayonda ob — havoning ganday kelishi va tuprogning 0°ziga xos xususiyatlari ham hisobga olingan.

O‘rta Osiyodagi barcha xalqlar singari Buxoro vohasi dehqonlari ham XX asrning boshlarida donli
ekinlarni ko‘proq ekishgan. Kuzda haydalgan yerlarga bug‘doy, arpa ekilgan. Urug’ qo‘l bilan sepilgan va
ustidan mola tortilgan. Don ekilgan to‘qay yerlar asosan. maysa unib chiqqach, boshoq olish oldidan va don
hamirga aylanganidan so‘ng 2-3 marta sug‘orilgan.[6]

Axborotchilarimizning ta’kidlashlaricha, obikor yerlarga 0q bug‘doy lalmikor yerlarga «qizil
bug‘doy», «qora qiltiq bug‘doy» ekilgan. Hosil yig‘ib olingandan keyin bo‘shagan yerlarga mosh, kunjut,
uch oylik oq jo‘xori. tariq ekilib. yaxshi hosil olingan. Ba’zi dehqonlar gayta ekishga sabzavot va poliz
ekinlarini, xususan, sabzi, sholg‘om, tarvuz kabilarni ekishni ma’qul ko‘rishgan.[9] XX asrning boshida asosiy
maydonlarga bug‘doy, arpa bilan birga no‘xat, zig‘ir, kunjut, makka, kungaboqar kabi donli va boshoq]li ekinlar
ham ekilgan. Hosidandan bo‘shagan paykallarning barchasida qayta ekish to‘liq amalga oshirilmagan. Chunki
qayta ekish uchun dehqonlarning hamma vaqt ham imkoniyati bo‘lmagan. Paykallarning asosiy qismi
o‘rimdan so‘ng sug‘orilgan, qo‘sh bilan 2-3 marta haydalgan. Noyabr oyining oxiri, dekabr oyi ichida yyerga
«yaxob» suvi berilgan.[10] Albatta, sug origan yerlar bahorgi ekish mavsumi boshlangunga gadar dam olib
yotgan.

XIX asrning oxirlarida Turkiston o‘lkasida sug‘oriladigan barcha maydonning 70 foiziga g‘o‘za ekilgan,
xolos. Paxta maydonlari Buxoro amirligida 62 foiz, birgina Qashqgadaryo vohasida esa 2 ming gektarni tashkil
etgan.[8] XX asrning boshlarida Buxoro amirligi Angliyaga va boshga chet mamlakatlarga turli xil gishlog
xo‘jalik mahsulotlarini sotgan. Mahsulotlar ichida paxta ko‘p bo‘lgan. Bu esa o‘z navbatida Buxoro
vohasining Qorako’l, Olot, Romitan kabi tumanlarida paxtaning ko‘p ekilishiga sabab bo‘lgan. Vohada
«Mavri g‘o‘za», «Malla paxta» navlari ekilgan. Chorikorlar etishtirgan paxta hosili katta yer egalari
tomonidan sotilgan. Boylar korxonalar (paxtani gayta ishlaydigan kichik korxona) qurib, paxtani chigitdan
ajratishgan va olingan toladan ip yigirishgan. Iplardan shoyi matolar to‘gishgan. O‘rta Osiyo xonliklari
bilan savdo-sotigni rivojlantirish masalasini o‘rganish uchun yuborilgan polkovnik Strukovning
yozishicha, «Osiyoliklar keltirayotgan turli xil to‘qima matolarni oddiy xalg juda xush ko‘rib ishlatadi,
chunki ular yumshoq va chidamli bo‘lgani uchun davlatdagi armiya uchun juda zarur bo‘lgan kanop mato
o‘rnini bosa oladi»[9].Rus zobitining bu fikrlarini axborotchtarimizdan olingan ma’lumotlar ham
tasdiglaydi.

Yashash sharoiti ganchalik og‘ir bo‘lmasin, voha ziroatchilari hamisha bir-biriga yordam qo‘lini cho‘zib
kelgan. Arig ochish, tozalash ishlari kuzning oxiri va gish davri hamda yerta bahorda hashar yo‘li bilan amalga
oshirilgan bo‘lsa, xirmondagi donni ajratish, g‘o‘zani chopiq qilish, ko‘sak chuvish, tok, anor, anjirlarni
ko‘mish va ochish, daraxtlarga ishlov va shakl berish kabi ishlarni ham dehqonlar hamjihat bo‘lib bajarishgan.

Birinchi jahon urushi arafasida Rossiyaning Turkistonda olib borgan mustamlakachilik siyosati boshga
soha vakillari kabi dehqonlarning ham ahvolini og‘irlashtirgan. Soliqlarning haddan ortiq ko‘payganligi ekin
maydonlarining gisgarishiga olib keladi. Xalg bir amallab tirikchilik o‘tkazish uchun ishchi ho'kiz o'rnida
hattoki o‘zlarini omochga qo‘shib yer haydaganliklari, ketmon bilan yertayu — kech yer chopganliklari
haqidagi ma’lumotlar axborotchilarimiz xotiralarida saqlangan.

Almashlab ekish an’anasiga rioya etilmaganligi natijasida g‘o‘zaning yomon parvarish qilinishi
dalalarning quvvatsizlanishiga, paxta hosilining pasayishi va majud navlarning buzilishiga, shuningdek,
boshqa sifat ko‘rsatkichlarining yomonlashuviga olib keldi. 1916 -yildagi ob — havo sharoiti (ko‘klamning
kech va sovuq kelishi, yozdagi qurg‘oqchilik, chigirtka bosishi) iqtisodiyotning va paxtachilik
agrotexnikasining ahvolini yanada og‘irlashtirdi.

Butun Turkiston o‘lkasi uchun berilgan bu tavsif Buxoro vohasidagi ahvolni ham ifodalagan, desak xato
bo‘Imaydi.

Xulosa. XIX asr oxiri- XX asrning boshlarida Buxoro vohasida g‘alla, paxta yoki boshqa poliz ekinlarini
ekib parvarishlash dehqonlar uchun qo'l mehnati bilan bajariladigan mashg'ulotlar ancha og‘ir bo‘lgan.
Sugorish shoxobchalarining talabga javob bermaganligi, unumdor yerlarning boy — badavilat  Kishilar
tomonidan bo‘lib olingani, Buxoro amiri tomonidan undirilgan soligtarning haddan ortiqligi, qishloq xo‘jalik
texnikasi va ish qurollarining oddiyligi madaniy ekinlar hosildorligini oshirishga imkon bermagan.

Dono xalgimiz, tadbirkor bobo dehgonlarimiz ming yillar davomida yerga ishlov berish, ekin ekib mo’l
hosil olishning 0°ziga xos usullari va tadbirlarini yaratib, Quyi Zarafshonning murakkab tabiiy sharoitida ham
jahon ziroatchilik madaniyatiga 0°ziga xos munosib hissa qo'shganlar, og’ir sharoitlarga qaramay o’zlarining
asriy tajribalari asosida an'anaviy dehqonchilik usullari yordamida mo’l - ko’l hosil yetishtirishga muvaffaq
bo’lganlar.

